
					ఈ పుట ఆమోదించబడ్డది

సీ. నీదుపాతివ్రత్య నిష్ఠాఫలంబు నీ నయదైవతారాధనాఫలంబు

   అతివ! నీపుణ్యతీర్థాటనాఫలము నీయఖిలసద్ధర్మక్రియాఫలంబు

   కతన దివ్యము సతీకాంక్షితంబునునైన పుణ్యాంగ నామృతి బొందగల్గి

   శ్రీమన్మహాశాంకరీ సన్నిధానంబు గాంచిన ధన్యవీవంచునిన్ను



   గూర్చి యీరీతి విలపింప గూడదంచు

   బెద్దలెన్నెన్ని భంగుల బుద్ధితెల్పి

   యనునయించిన నీవియోగార్ణవంబు

   నీద శక్యంబె? మాబోంట్ల కేది తెరవు!!!



మ. తతచేలాంచలమున్ శరీరలతనంతన్ గప్పికొంచున్ బ్రస

    న్నతచే గుంకుముబొట్టుచే దనరి గన్నన్ బూజ్యపూర్వాంగనా

    ప్రతతిన్ జ్ఞప్తికిదెచ్చు నెమ్మొగము నొప్పన్ సుంతపై కెత్తి నీ

    వతివాత్సల్యముతోడ మమ్ముగనుచున్నట్లే సదాతోచెడిన్

    మృతజీవావళి జేరితే యకట!! మమ్మీయాపదన్ ద్రోచితే!



మ. అకటా!!!దైవమ! నీకు నేగతిని జేయాడెన్ సతీలోక నా

    యికా రత్నంబును ద్రుంచివేయ గట! నిన్నేమందు మాదేశపున్

    సుకృతం బాగతినుండె! దేవ! కరుణాస్తోకా! యజస్రంబు న

    య్యకలం కాత్మకు నాత్మసౌఖ్యమిడవే యధ్యాత్మ తేజోనిధీ!

"https://te.wikisource.org/w/index.php?title=పుట:Abalaa_sachcharitra_ratnamaala.pdf/26&oldid=222499" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 8 ఆగస్టు 2018న 00:46కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

